
Bugungi kunda kadrlar tayyorlash dolzarb muammolardan biri sifatida e’tibor 
qaratilayotgan bo‘lsada, oliy ta’lim muassasalarining aniq va tabiiy yo‘nalishlaridagi 
o‘quv-metodik ta’minot va moddiy-texnik baza bugungi kunning innovatsion talablari 
javob bermaydi. Oliy ta’lim muassasalarida mutaxasislik fanlarini o‘qitishda dasturiy 
ta’lim vositalarini qo‘llash ta’lim samaradorligini oshirishga ijobiy ta’sir ko‘rsatadi. 
Mutaxassislik fanlarini dasturiy ta’lim vositalar asosida o‘qitish, bo‘lajak 
“Texnologiya” fani o‘qituvchilariga axborotlarning noan’anaviy manbaalariga murojaat 
qilish imkoniyatlarini ochib beribgina qolmasdan, mustaqil ishlash samaradorligini 
oshiradi va kreativlikka qaratilgan faoliyat bilan shug‘ullanish uchun keng imkoniyatlar 
yaratadi  

 
1-rasm. Dasturiy ta’lim vositalarning asosiy didaktik imkoniyatlari, bir nechta 

toifada qo‘llanilishi 
Dasturiy ta’lim vositalari o‘quv jarayonini qisman yoki to‘liq avtomatlashtirish 

uchun mo‘ljallangan didaktik va o‘quv-metodik vosita bo‘lib hisoblanadi. Ular ta’lim 

jarayonini samaradorligini oshirishning istiqbolli shakllaridan biri hisoblanib, 
zamonaviy texnologiyalarning o‘qitish vositasi sifatida ishlatiladi. Dasturiy ta’lim 
vositalar dinamik illustratsiyalar, ovozli jarayonlar, 3D animatsiyalar kabi effektlarni 
amalga oshiruvchi dasturlardan foydalanib yaratilib qo‘llanilishi quyida batafsil 
izohlangan (1-rasmga qarang). 

O‘quv jarayonida dasturiy ta’lim vositalaridan foydalanishning keng pedagogik 
imkoniyatlari qayd etilib, uning xususiyatlari, ta’lim va tarbiyaviy faoliyat vositasi 
sifatida ko‘rib chiqish va mazmunan takomillashtirish zarur va yetakchi tamoyillaridan 
biri hisoblanadi. Dasturiy ta’lim vositalari yordamida o‘tilgan das mashg’ulotlari 
negizida talabada bir qancha ijobiy  kasbiy sifatlar tarkib topishi nazariy asoslanib, 
quyida bo‘lajak “Texnologiya” fani o‘qituvchilarining kasbiy sifatlari keltirilgan  (2-
rasmga qarang). 

 
2-rasm. Bo‘lajak “Texnologiya” fani o‘qituvchilarining  kasbiy sifatlari 
 “Texnologiya” ta’lim yo‘nalishi talabalarini innovatsion kasbiy faoliyatga 

tayyorlashdagi ularning rivojlanganlik darajasini aniqlash va baholashda dasturiy ta’lim 
vositalardan amalda nazorat qilish imkonini beruvchi dasturlashtirilgan elektron 
didaktik vosita bo‘lib xizmat qildi  

Yuqorida ta’kidlangan ta’lim jarayonining muammolarini bartaraf etishda, 
dasturiy ta’lim vositalaridan samarali foydalanishni tashkil qilish, talabalarning 
innovatsion kasbiy faoliyatidagi kreativligiga oid bilim, ko‘nikmalarni shakllantirish, 
o‘z tajribalarini ijodiy nuqtayi nazardan yanada mustahkamlash, real amaliyotdagi 
sharoitda sinash va amaliy ko‘nikmalarni innovatsion bilimlar asosida rivojlantirish 
maqsadida dasturiy ta’lim vositalaridan foydalanishning takomillashtirilgan metodikasi 
ishlab chiqilib, amaliyotga joriy qilinib, tajriba-sinov dars mashg‘ulotlari o‘tkazildi  

Bo‘lajak “Texnologiya” fani o‘qituvchilarining innovatsion kasbiy faoliyatini 

rivojlantirishdagi bilimlari nazariy mashg‘ulotlarda, ko‘nikmalar amaliy va laboratoriya 
mashg‘ulotlarida, malakalarni esa mustaqil ta’lim jarayoni va amaliy faoliyatda 
egallashga xizmat qiladi. Shuning uchun mutaxassislik fanlarini o‘qitishda amaliy 
mashg‘ulotlar va mustaqil ta’lim alohida ahamiyatga ega hisoblanadi. Amaliy 
mashg‘ulotlar va mustaqil ishlar ta’lim jarayonining muhim shakllaridan biri bo‘lib, 
talabalar o‘quv topshiriqlari majmuasini amaliy jarayonda o‘zlashtiradilar. Topshiriqni 
bajarish ketma-ketligi va uni bajarish metodlarini amaliy ko‘rsatma asosida talabalar 
mustaqil o‘rganishlari mumkin. Ma’ruza jarayonida yaxshi o‘zlashtirmagan talaba 
dasturiy ta’lim vositalaridan vaqt ajratib mustaqqil o‘zlashtirish imkoniyatiga ega 
bo‘ladi. Har bir ma’ruza oxirida mavzu doirasidagi testlar orqali bilimini 
mustahkamlash imkoniyatiga ega bo‘ladi. Texnologik jarayonlarni ko‘rish imkoniyati 
bo‘lmagan mavzular doirasida video roliklar ishlab chiqilgan  

Texnologik jarayonlarni ko‘rish, fikrlash va tahlil qilish uchun dasturiy ta’lim 
vositalar muhim ahamiyatga ega bo‘lib, kompyuter dasturlarining rivojlanishi nuqtayi 
nazaridan eng dolzarb vazifalardan biri bo‘lib hisoblanadi   

